
Merdika







"Ha, bangsat, kau bikin petja itoe tempat thee jang mahal?” kata itoe matroos. "Toenggoe, saja nanti kasi taoe ini perkara pada djoeroemoedi.”

 Ia lempar itoe piso dan toeroen ka bawa.

 Julius mendjadi sanget kaget, sakoedjoer badannja djadi gemeter. Djikaloe djoeroemoedi dapet taoe ini perkara, soeda tentoe ia bakal
dilabrak dan kapitein Fischer nanti briken lagi hoekoeman rangket.

 Julius lebi soeka mati dari moesti diseksa tapi. Tiada lama kadengeran swaranja Franz Kreiler jang dateng menghampirken sambil memaki.

 Julius menengok ka kanan kiri. Sasoedanja berpikir sabentar, ia ambil poetoesan jang tetep. Dengen sigra ia lompat di sitoe kapal Griek
jang blaboe di sebla kapal ADLER, dari sana ia lompat ka satoe kapal Inggris. Kamoedian ia naek ka darat dan lari sakoeat-sakoeatnja. Ia lari di antara poehoen-poehoen dan di antara orang banjak, sedeng badannja basa dengen keringet. Di blakangnja ada kadengeran swaranja Franz Kreiler dan doea matroos jang lagi mengedjer sambil mendjerit aken soeroe Julius menjera, soepaja tiada ditembak.

 
Tetapi seperti saekor klintji dikedjar andjing, sebagi saekor hewan diboeroe matjan, Julius lari teroes. Pikirannja tetep aken tiada menjera, kendati ditembak atawa moesti mati dari tjape. Sebab tiada kenal djalan di satoe negri jang ia blon perna dateng, Julius lari di satoe djalanan

